
				এই পাতাটির মুদ্রণ সংশোধন করা প্রয়োজন। 
স্বৰ্গীয় ডাক্তার রায় দেবেন্দ্ৰনাথ
ডাক্তার রায় দেবেন্দ্রনাথ রায় বাহাদুর ১৮৪৮ খ্ৰীষ্টাব্দে ২৭শে জুলাই তারিখে কৃষ্ণনগরের মহারাজ কৃষ্ণচন্দ্রের বংশের দৌহিত্ৰকুলে জন্মগ্রহণ করেন। দেবেন্দ্ৰনাথের পিতা শ্ৰীনাথ রায় মহাশয় যখন পরলোক গমন করেন তখন দেবেন্দ্ৰনাথ অষ্টমবর্ষীয় বালকমাত্র। জ্যেষ্ঠ সহোদর রায় যদুনাথ রায় বাহাদুর র্তাহাকে পিতার অবৰ্ত্তমানে লালন-পালন করিতে থাকেন। যদুনাথ কৃষ্ণনগরের মধ্যে এবং বঙ্গদেশে একজন বিশিষ্ট, গণ্যমান্য ও পদস্থ ব্যক্তি ছিলেন। বঙ্গদেশের দুর্ভিক্ষদমনকল্পে তিনি স্ব-ইচ্ছায় যে কাৰ্য্যভার গ্ৰহণ করিয়া অক্লান্ত পরিশ্রম করিয়াছিলেন, সেই নিষ্কাম কৰ্ম্মের পুরস্কারস্বরূপ গবর্ণমেণ্ট তাঁহাকে “রায় বাহাদুর” উপাধিভূষণে ভূষিত করেন। বঙ্গদেশে সর্বপ্রথম র্যাহারা “রায় বাহাদুর” উপাধি প্ৰাপ্ত হন, তিনি তঁহাদের মধ্যে অন্যতম। পণ্ডিত ঈশ্বরচন্দ্ৰ বিদ্যাসাগর, ৬/কেশবচন্দ্ৰ সেন, ৬/দ্বিজেন্দ্ৰনাথ ঠাকুর, ( ডাক্তার) স্যার রাসবিহারী ঘোষ প্ৰভৃতির ন্যায় মহামনা মনস্বী ব্যক্তিগণ রায় বাহাদুরের কৃষ্ণনগরস্থ BBDB DBDBDD KBD BDDDB DBDDBDBDSS igBD S DBBD BDBDBD মহানুভবকে দেখিয়া দেবেন্দ্রনাথের বাল্য হৃদয়ে মহৎ ও শ্রেষ্ঠ হইবার একটী বাসনা জাগিয়া উঠিত। তিনি নানাপ্রকার প্রশ্নের উপর প্রশ্ন করিয়া এই দেশবরেণ্য সন্তানগণের নিকট হইতে যতই নানা কথা শুনিতেন ততই উচ্চ হইবার একটা প্ৰবল সম্পূহ তাহার মনের মধ্যে জাগিয়া উঠিত। তিনি যে পরবত্তী জীবনে একজন সদাশয়, দয়ার্দ্রহৃদয়, পরোপকারী, দরিদ্রবৎসল এবং আৰ্ত্ত ও দুঃখীর বন্ধু হইবেন ইহার লক্ষণ বাল্যকালেই তাহার জীবনে পরিস্ফুট হইয়াছিল। তিনি গরীবের কুটীরে

